
居易錄

作者：王士禛　清

本作品收錄於《四庫全書/子部#雜家類》

臣等謹案，《居易錄》三十四卷，國朝王士禎撰。士禎字貽上，號阮亭，亦稱漁洋山人、

蠶尾老人，山東新城人，順治乙未進士，官至刑部尚書，乾隆三十年賜諡文簡。原名下

一字犯世宗憲皇帝廟諱，刊本多改書爲正，乾隆四十年奉旨以禎字代之。是書乃其康熙

己巳官左副都御史以後，至辛巳官刑部尚書以前，十三年中所記。前有自序，稱取顧況

長安米貴居大不易之意，末又以居易俟命為說，其義兩岐，莫知何取也。中多論詩之語，

標舉名俊，自其所長；其記所見諸古書，考據源流，論斷得失，亦最為詳悉，其他辨證

之處，可取者尤多。惟三卷以後，忽記時事，九卷以後，兼及差遣遷除，全以日曆、起

居注體，編年紀月，參錯於雜說之中。其法雖本於龐元英《文昌雜錄》，究為有乖義例，

又喜自錄其平反之獄辭、伉直之廷議，以表所長。夫《鄴侯家傳》乃出自子孫，《魏公

遺事》亦撰由僚屬自為之而自書之，自書之而自譽之，即言言實錄，抑亦淺矣！是則其

瑕瑜不揜者也。乾隆四十五年恭校上

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

